
   «Çунат сулса, çӳле-çӳле вĕçес килет...»

   Юхма Мишши | Сăвă

   Çунат сулса, çӳле-çӳле вĕçес килет,

Унта, çич пĕлĕт хушшинче, пурнас килет.



Унта, пĕлетĕп, ирĕк, çук усал хуçа,

Кашни укçаллă çын касаймĕ ман пуçа.



Унта — тасалăх, чăнлăх, ирĕклĕх хуçа,

Хура тĕс курăнмасть шап-шуррăн ман куçа.



Унта юрлакана никам тытса чармасть,

Унта çын çăварне никам та хупламасть.



Кунта, çак çылăхлă çĕрте, — ултав тĕнчи,

Кунта тискерлĕхпе усаллăхăн тĕнчи.



Текех юлмастăп эп, çунат сулса вĕçеп,

Хампа пĕрле маттур юлташсене чĕнеп.

